
  UNMIK                                                                                                                      IPVQ                                                                                                                                                          

PROVISIONAL INSTITUTIONS OF SELF-GOVERNMENT
Institucionet e përkohshme të vetqeverisjes

Privremene institucije samoupravljanja
QEVERIA E KOSOVËS/ MINISTRIA BUJQËSISË, PYLLTARISË DHE ZHVILLIMIT RURAL 

VLADA KOSOVA/ MINISTARSTVO POLJOPRIVREDE, SUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT 

Duke u bazuar në neni 1.3 pika (d) Rregulloren e UNMIK-ut Nr.2001/19 të datës 13 shtator 2001 Mbi Degën e Ekzekutivit të Institucioneve të Përkohshme të Vetëqeverisjes në Kosovë, dhe në bazë të Ligjit Nr. 2003/26 të dt. 7 korrik 2004 për Produkte Medicionale dhe Pajisjet Medicinale, Neni 3. paragrafi 3.1 pika (ii), paragrafi 3.2 pika (ii) dhe neni 6, 9 dhe 30 si dhe Ligjit Nr.2004/21 të dt. 30.07.2004  për Veterinari, neni  24, 25, 26 dhe 30 Ministri i Ministrisë së Bujqësisë, Pylltarisë dhe Zhvillimit Rural,     

Nxjerr  këtë: 

UDHËZIM ADMINISTRATIV MA-NR.32/2006
PËR CAKTIMIN E PAGESAVE PËR PRODUKTE MEDICINALE VETERINARE
Dispozitat e Përgjithshme
Neni 1

Qëllimi

Qëllimi i këtij udhëzimi administrativ është krijimi i sistemit të pagesave për shërbimet të cilat i kryen  Agjencioni  Veterinar dhe Ushqimit të Kosovës, lidhur me sistemin e Autorizimit të Marketingut për Produkte Medicinale Veterinare. 
Neni 2
Pagesa  për Autorizim të Marketingut 
2.1 Pagesa për një produkt medicinal veterinar të një produkt imunologjik veterinar është 550 €.
2.2 Çmimi bazë  duhet të grumbullohet  për çdo aplikacion për Autorizim të Marketingut
2.3 Ky çmim është për një dozë dhe një formë farmaceutike e produktit medicinal veterinar
2.4 Për çdo dozë dhe formë farmaceutike shtesë  – 100 €

Neni 3
Pagesa për Variacione 

3.1 Pagesa për evaluimin e vazhdimit të autorizim marketingut të produktit medicinal veterinar të produktit imunologjik veterinar - forma farmaceutike, doza, lloji ose indikacioni është 500 €  .

3.2  Variacioni  i vogël për ndryshime të vogla të Autorizimit të Marketingut çmimi do të jetë 100  €.
3.3  Variacioni i madh për Variacione të mëdha  Autorizimit të Marketingut,  çmimi do të jetë 300 € 
Neni 4
Pagesa për Ripërtrirjen Autorizimit të Marketingut  

4.1 Çdo Autorizim i Marketingut duhet të jetë lëndë e  procesit të ripërtrirjes edhe atë pas 5 vitesh të autorizimit të parë . 
4.2 Për ripërtrirjen e Autorizimit të Marketingut paguhet pagesa bazë.
Neni 5
Transferimi i Autorizimit të Marketingut    
Në rastet e transferimit të Autorizimit të Marketingut tek tjetri pronar, çmimi i pagesës do të jetë 350 €.
Neni 6 

Reduktimi i Pagesave  
6.1 Pagesat munden të reduktohen në disa situata të veçanta në rast të mungesës së Produktit Medicinal Veterinar i cili është specifik dhe i cili përdoret për indikiacione specifike dhe lloje specifike të kafshëve.

6.2 Duhet të argumentohet në mënyrë adekuate nga ana e aplikuesit me qëllim që Autoriteti kompetent – AVUK-së të vendosë se a është reduktimin i justifikuar apo jo.
Neni  7 
Certifikata për Distributorë  
Për marrjen e Certifikatës për Distributorë, për çdo produkt medicinal veterinar, përcaktohet çmimi prej 300 €.

Neni 8
Pagesat për analiza laboratorike
8.1 Për produktet medicinale veterinare dhe produktet imunologjike veterinare të cilat nuk kanë Autorizim të Marketingut në ndonjë nga shtetet anëtare të Bashkësisë Evropiane, duhet të bëhen analiza cilësore laboratorike.
8.2 Shpenzimet për analiza laboratorike i bartë aplikuesi i Autorizim Marketingut.
Neni  9 

Pagesa për Import  
Importuesit e Produkteve Medicinale Veterinare do të paguajnë pagesën prej 0,5% të vlerës së deklaruar për çdo ngarkesë e cila importohet në Kosovë. 

Neni 10
Çmimet e inspektimit
10.1 Për çdo inspektim nga ana e inspektorëve të AVUK-së, kompanitë të cilat merren me import, qarkullim të Produkteve Medicinale Veterinare duhet të paguajnë taksë në vlerë prej 30 € .

10.2 Taksa i paguhet inspektorit, vetëm për inspektimet të cilat i autorizon AVUK-ës me shkrim.
Neni 11

Pagesa për anëtarët e Komitetit 

11.1 Aplikuesi i cili aplikon për Autorizim të Marketingut, përveç pagesës së taksës nga neni 2 i këtij udhëzimi administrativ, është i obliguar që të paguaj Komitetin për Evoluimin e Produkteve Medicinale Veterinare në shumën prej 200 € për produkt medicinal veterinar, përkatësisht për produkt imunologjik veterinar.

11.2 Pagesa e komitetit bëhet në llogarinë e komitetit dhe e njëjta në mënyrë të barabartë iu shpërndahet anëtarëve të tij.
Neni 12
12.1 Nëse një aplikues aplikon në të njëjtën kohë me 10 apo më tepër produkte medicinale veterinare, mund t’i lejohet pagesa në dy pjesë.

12.2. Autorizimi i Marketingut nuk do t’i epet pa dëshminë e prezantuar se është paguar kisti i fundit.
 Neni 13 
AVUK ka të drejtën e ndryshimit të pagesave të përcaktuara me akte nënligjore.

Neni 14
Mënyra e pagesës

Pagesa për Autorizim të Marketingut të produktit medicinal veterinar, gjegjësisht produktit imunologjik veterinar duhet të bëhet në valutën euro në BPK në xhirollogarinë e AVUK-së  Kosovo Veterinary and Food Agency (KVFA) 1000430070003816 CBAK Central Banking Authority of Kosovo Prishtina. CBAK Foreign Correspondent Banks: Account No. 55.044.937, Raiffeisen Zentralbank Oesterreich AG, Am Stadtpark 9, 1030 Wien, (Swift code RZBAATWW) and Account No. 581287000, Commerzbank AG, Filiale Frankfurt am Main, Kaiserstrasse 30, 60311 Frankfurt am Main, (Swift code COBADEFF).
Neni 15
Të hyrat e grumbulluara nga zbatimi i këtij udhëzimi administrativ me përjashtim të pagesës nga neni 10 dhe 11.2 i këtij udhëzimi administrativ derdhën në Buxhetin e Kosovës.

Neni 16
Ky udhëzim administrativ hyn në fuqi ditën e nënshkrimit.

Prishtinë, 27.12.2006   
                                                                                 Ministria e Bujqësisë, Pylltarisë dhe Zhvillimit Rural

                                                                                                              Zëvendësministri,

                                                                                                              Z. Tomë Hajdaraj

                                                                                                              _______________

